
 
 

            2. október 2026 
 

Fundur skólaráðs  
 

Mættir:  Lovísa skólastjóri, Guðbjörg aðstoðarskólastjóri, Ragna Björg fulltrúi kennara, 
Íris Bjarnadóttir. Fulltrúi kennara, Bjarki Rafn  Guðmundsson. Fulltrúi starfsmanna, Sara 
Rósalind Guttormsdóttir. 6. bekk, fulltrúi nemenda, Lára Ágústa Þorsteinsdóttir. 9. bekk, 
fulltrúi nemenda, Ágúst Ingi Óskarsson fulltrúi foreldra, Daníel Örn Linduson fulltrúi 
foreldra, Jónína Kristín Þorvaldsdóttir, fulltrúi grenndarsamfélags. 

Efni fundarins:  

1. Kynning á skólaráði 

Farið yfir meðlimi skólaráðs veturinn 2026-2027. Spiluð kynning á hlutverki 
skólaráðs og allir boðnir formlega velkomnir til starfa. Sjá kynningu hér. 

2. Húsnæðismálin 

Ný unglingadeild tók til starfa í haust, en er eitt og annað sem þarf að klára að 
laga annars er allt tilbúið í því húsi. Hús 3 verður í vinnslu í vetur en þar verðu í 
framtíðinni miðstigið og smíðastofa. Einnig tengist hús 3 húsi 2 og þar mun einnig 
rísa nýr matsalur. Hús 1 og 2 eru nánast tilbúin til útboðs en ekki alveg ljóst 
hvenær framkvæmdir hefjast þar, þó ekki fyrr en hús 3 er tilbúið. 

3. Áherslur vetrarins 

Farið yfir helstu áherslur vetrarins, teymiskennsla 
heldur áfram. Leiðsagnarnám verður tekið fyrir 
markvisst í vetur og allir kennarar taka þátt. Lestur til 
árangurs – PALS og STARRI er notað í 1. – 9. bekk. 
Félagsfærni er einnig áhersla í öllu okkar starfi.  

Leiðsagnarnámið byggist mikið á jákvæðu 
hugarfari og allir þurfa að vinna með eigin viðhorf. 
Áhersla er á vaxandi hugarfar og reglulega 
leiðsögn/leiðbeiningar jafnt og þétt í gegnum nám 
nemenda. Hægt er að mynda nýjar taugabrautir í 
heilanum með því að gefast ekki upp og sýna 
þrautseigju í náminu. Leyndarmál heilans 

 

 

https://www.bing.com/videos/riverview/relatedvideo?q=sk%c3%b3lar%c3%a1%c3%b0&&mid=7B06CEC93027E1BA8D387B06CEC93027E1BA8D38&churl=https%3a%2f%2fwww.youtube.com%2fchannel%2fUCa98ZpADrL7PqWL7LuynTjA&FORM=VRDGAR
https://www.youtube.com/watch?v=2zrtHt3bBmQ


 
 

Höfum verið að vinna markvisst í að efla 
foreldrasamstarf í skólanum með ýmsum 
nýjungum. Foreldrafræðsla er í 1., 5. og 8. 
bekk að hausti, fundir með brúarsmiðum og 
foreldrum af erlendum uppruna eru orðnir 
fastur liður á haustin. Í október verða 
farsældarfundir á öllum stigum þar sem 
foreldrar gera saman farsældarsáttmála. 
Einu sinni í mánuði eru Tíu dropar fyrir 
foreldra þar sem foreldrum er boðið í kaffi 
og kleinu og opið spjall á kaffistofu ásamt 
stjórnendum og einnig hefjum við tilraun við 
Opinn skóla í fyrstu kennslustund einu 
sinni í mánuði, þá geta foreldrar fylgst með 
kennslu í fyrstu kennslustund dagsins.  

 

Við erum mjög stolt af STARRA verkefninu okkar sem er að ganga mjög vel. Við 
erum núna að stýra innleiðingu á þessu verkefni í Breiðholti. Við fengum styrk fyrir 
því verkefni núna í vetur og innleiðingin gengur vel og allir mjög spenntir fyrir 
verkefninu. Hólabrekkuskóli leiðir STARRA verkefnið á Íslandi og sér um 
innleiðingu í þá skóla sem hafa áhuga á að vera með. 

 

4. Starfsáætlun 2026 – 2027 

Starfsáætlun skólaársins yfirfarin og rædd í skólaráði. Skoðað hvaða stefnur og 
verkferla er að finna í áætluninni, ásamt öðrum upplýsingum. Skólaráð samþykkir 
einróma starfsáætlun fyrir skólaárið 2026 – 2027. 

 

5. Fundir skólaárið 2026 – 2027 

Ákveðið að hafa fundi vetrarins kl. 8:30 – 9:10 eftirfarandi daga: 

föstudagur 2. október 
þriðjudagur 3. nóvember 
föstudagur 22. janúar + stjórn nemendafélagsins 
mánudagur 1. mars 
föstudagur 30. Apríl 

 



 
 

6. Önnur mál 

Bent á að ef farið er inn á heimsíðuna með enskt tungumál þá er gamalt 
skóladagatal þar inni. Biðjum ritara að sjá um að því sé skipt út. 

Rætt er um starfsemi Íslenskuvers Breiðholts sem staðsett er í Breiðholtsskóla. 
Skólinn er með hátt í 60% nemenda sem eiga annað móðurmál en íslensku og 
þeir sem eru nýkomnir til landsins, í 5. – 10. bekk, fara gjarnan fyrst í 
Íslenskuverið. Rætt um mikilvægi þess að nemendur komist að í Íslenskuverinu 
en það hefur komið fyrir að það sé fullt sem er bagalegt fyrir nemendur. Áherslur 
skólans eru á aðferðir sem virka í kennslustundum fyrir alla nemendur og þess 
vegna hefur skólinn tekið upp PALS og STARRA. 

Fundur endar á því að smella af mynd af nýju skólaráði til að setja með inn í 
starfsáætlunina áður en hún er send. 

 

Fundi slitið kl. 8:55 

Ritari Guðbjörg Oddsdóttir, 
Aðstoðarskólastjóri 

